
Yn y flwyddyn eithriadol hon, rydw i am ddechrau drwy dalu teyrnged i wytnwch pobl hŷn.

Dros y flwyddyn ddiwethaf, rydw i wedi treulio amser gyda phobl hŷn, yn bennaf ar zoom, ac wedi gwrando ar eu 
profiadau a’u straeon am sut maen nhw wedi ymdopi yn ystod y cyfnod clo, sut maen nhw wedi parhau i helpu 
pobl eraill, a’u dealltwriaeth o beth sydd angen digwydd wrth i ni symud drwy’r pandemig ofnadwy hwn. 

Mae’r llu o emosiynau a heriau wedi’u crisialu’n dda gan Margaret a rannodd ei stori gyda ni ar gyfer yr adroddiad 
a’r gweminar Gadael Neb ar ôl. Mae Margaret yn gofalu am ei gŵr sydd â dementia ac mae’n disgrifio sut mae’r 
‘Cyfnod clo wedi effeithio arnyn nhw, gan dynnu’r rhwydwaith diogel o gefnogaeth rydw i wedi’i chreu i’n cadw’n 
ddiogel yn ein cartref’. Wrth rannu’r heriau niferus y mae hi a’i gŵr yn eu hwynebu, disgrifiodd hefyd sut ‘Roedd 
pethau da wedi digwydd yn groes i’r disgwyliadau’.

Mae’r profiad hwn, lle mae pob diwrnod yn frwydr, ac o boeni am y dyfodol, yn un a fydd yn teimlo’n gyfarwydd i 
bob un ohonom ni. Ond rydw i’n meddwl bod llawer ohonom ni hefyd wedi bod yn ffodus o weld a phrofi’r pethau 
da hynny a ddigwyddodd yn groes i’n disgwyliadau. I mi, mae’r pethau da hynny yn cynnwys y ffordd mae pobl wedi estyn allan ac wedi 
cefnogi ei gilydd, a’r llu o bobl a sefydliadau newydd rydw i wedi cwrdd â nhw ac rydw i bellach yn gweithio gyda nhw. Byddaf yn adeiladu ar y 
partneriaethau newydd hyn wrth i ni symud ymlaen, er mwyn dylanwadu ar amrywiaeth o bolisïau a phenderfyniadau, a sicrhau bod pobl hŷn 
yn gallu cael gafael ar y gwasanaethau a’r gefnogaeth sydd eu hangen arnynt

Diolch o galon i bobl hŷn, i bawb rydw i wedi gweithio gyda nhw dros y flwyddyn ddiwethaf, i’m Pwyllgor Archwilio a Sicrhau Risg am eu cyngor 
doeth, ac yn enwedig i fy nhîm am eu tosturi a’u hymrwymiad i bobl hŷn, eu gofal a’u cydymdeimlad, ac am eu holl gefnogaeth.

Heléna Herklots CBE
Comisiynydd Pobl Hŷn Cymru

Rhagair

Cyflawni fy mlaenoriaethau
Fe wnaeth y pandemig Covid-19 newid ffocws fy ngwaith yn sylweddol, ac roedd yn rhaid 
newid cynlluniau nifer o ddarnau allweddol o waith a oedd i gael eu cyflawni yn 2020-21.

Er gwaethaf hyn, roedd fy ngwaith yn ystod 2020-21 yn canolbwyntio’n gryf ar y blaenoriaethau 
a nodwyd yn fy Strategaeth ar gyfer 2019: 

•	Rhoi diwedd ar wahaniaethu a rhagfarn ar sail oed

•	Rhoi diwedd ar gam-drin pobl hŷn 

•	Galluogi pawb i heneiddio’n dda
Mae Diogelu a hyrwyddo hawliau pobl hŷn hefyd wedi bod yn flaenoriaeth i mi yn ystod 
2020-21, sydd wedi bod yn hynod o bwysig o ystyried y materion sydd wedi codi o ganlyniad 
i’r pandemig. Hefyd, mae fy ngalwadau am weithredu a newid ar draws amrywiaeth o faterion 
wedi bod yn hanfodol i helpu i sicrhau nad yw pobl hŷn yn cael eu gwahaniaethu oherwydd eu 
hoed.

Er gwaethaf yr heriau a ddaeth yn sgil y pandemig, mae ymgysylltu â phobl hŷn wedi parhau 
i fod yn flaenoriaeth, ac rydw i wedi cynnal sesiynau ymgysylltu rheolaidd i glywed yn 
uniongyrchol gan bobl hŷn ar draws Cymru a sicrhau bod fy ngwaith yn parhau i gael ei lywio 
gan eu lleisiau a’u profiadau, a’r materion sydd bwysicaf iddyn nhw. 

Mae hyn wedi cefnogi fy ngwaith o ddylanwadu ar gamau gweithredu, penderfyniadau a chynllunio Llywodraeth Cymru a chyrff cyhoeddus 
eraill, i sicrhau bod y polisïau a’r arferion cywir ar waith fel bod pobl hŷn yn gallu cymryd rhan yn eu cymunedau a chael gafael ar y 
gwasanaethau a’r gefnogaeth sydd eu hangen arnyn nhw – sy’n hanfodol er mwyn galluogi pobl i wella ar ôl y pandemig a heneiddio’n dda 
wrth i ni symud ymlaen.

I gael rhagor o wybodaeth fanwl am waith y Comisiynydd yn ystod 2020-21, gan gynnwys cyfrifon wedi’u harchwilio, llwythwch 
Adroddiad Blynyddol a Chyfrifon 2020-21 y Comisiynydd i lawr yma: https://www.olderpeoplewales.com/cy/publications/annual-
reports.aspx 

https://www.olderpeoplewales.com/cy/publications/annual-reports.aspx
https://www.olderpeoplewales.com/cy/publications/annual-reports.aspx

Cipolwg ar y flwyddyn 2020-21

Gorffenaf
Dechrau gweithio gyda’r 
Comisiwn Cydraddoldeb a 
Hawliau Dynol (EHRC) yng 
Nghymru i gynnal archwiliad 
i weld os yw hawliau pobl 
hŷn wedi cael eu diogelu’n 
ddigonol yn ystod y 
pandemig, gan ofyn am 
dystiolaeth gan Lywodraeth 
Cymru. 

Galw ar Lywodraeth Cymru 
i ddiddymu mesurau yn y 
Ddeddf Coronafeirws sy’n 
peryglu hawliau pobl hŷn.

Ebrill 2020
Galw ar hawliau pobl hŷn 
i gael eu diogelu yn dilyn 
pryderon yn ymwneud â 
hysbysiadau Peidiwch 
Ymgeisio Adfywio cardio-
pwlmonaidd, a gwneud 
penderfyniadau triniaeth 
cyffredinol.  

Sefydlu Grŵp Gweithredu 
Atal Cam-drin i sicrhau 
bod pobl hŷn yn derbyn y 
gefnogaeth angenrheidiol 
i’w gwarchod a’u cadw’n 
ddiogel.

Mai
Tynnu sylw at bryderon 
effaith y pandemig ar 
hawliau pobl hŷn a galw ar 
y Comisiwn Cydraddoldeb 
a Hawliau Dynol (EHRC) i 
archwilio os yw eu hawliau 
wedi cael eu diogelu’n 
ddigonol. 

Cychwyn sesiynau 
ymgysylltu rhithwir gyda 
phobl hŷn ledled Cymru i 
glywed am eu profiadau 
nhw o’r pandemig a pha 
gefnogaeth a newidiadau 
sydd eu hangen. 

Mehefin
Gwahodd pobl hŷn sy’n 
byw mewn cartrefi gofal, 
eu teuluoedd a’u ffrindiau a 
staff i rannu eu profiadau a 
chyhoeddi Lleisiau Cartrefi 
Gofal. 

Dosbarthu pecyn 
gwybodaeth Covid-19 
sy’n rhoi gwybodaeth ar 
sut i gadw pobl hŷn yn 
ddiogel rhag camdriniaeth a 
throseddu.

Awst
Cyhoeddi ‘Gadael Neb ar 
Ôl’ sy’n nodi’r camau sydd 
eu hangen i sicrhau nad yw 
pobl hŷn yn cael eu gadael 
ar ôl wrth i Gymru ddechrau 
ei hadferiad.

Croesawu’r adroddiad 
‘Amlygu’r Materion’, sy’n 
cyfeirio at ei thystiolaeth 
i Bwyllgor Cydraddoldeb, 
Llywodraeth Leol a 
Chymunedau’r Senedd am 
effaith y pandemig ar bob 
hŷn.

Medi 
Cyhoeddi papur sefyllfa ar 
ymweliadau â chartrefi gofal 
a galw am weithredu o’r 
newydd i alluogi ymweliadau 
diogel â chartrefi gofal yng 
Nghymru. 

Cynllunio ymchwil mewn 
perthynas â’r gwasanaethau 
a’r gefnogaeth sydd ar gael 
i bobl hŷn yng Nghymru sy’n 
cael eu cam-drin.

Hydref
Cynnal gweminar a 
fynychwyd gan dros 
350 o gynrychiolwyr i 
archwilio dulliau effeithiol 
o ddatblygu’r galwadau i 
weithredu, fel y nodir yn ei 
hadroddiad ‘Gadael Neb ar 
Ôl’.

Gweithio gydag Aelod o’r 
Senedd i gefnogi sefydlu 
Grŵp Trawsbleidiol newydd 
ar Bontio’r Cenedlaethau. 

Tachwedd
Croesawu ymgynghoriad 
ar strategaeth trafnidiaeth 
Llywodraeth Cymru sy’n 
adlewyrchu’r materion a’r 
pryderon a godwyd ganddi 
hi a’r materion a rennir gan 
bobl hŷn yn ei gwaith ar 
drafnidiaeth i wasanaethau 
iechyd 

Cynnal digwyddiad ar-lein i 
drafod sut i wella anghenion 
llety a chefnogaeth pobl 
hŷn sydd angen gadael 
perthynas gamdriniol.  

Ionawr
Croesawu’r cyhoeddiad 
i ddiddymu’r uchafswm 
oed o 74 ar gyfer data 
arolwg troseddu, yn dilyn ei 
galwadau i wneud hynny. 

Sefydlu Grŵp Llywio Oed-
gyfeillgar i helpu i arwain ei 
gwaith gydag awdurdodau 
lleol i’w cefnogi i ddod yn 
gymunedau oed-gyfeillgar 
ac aelodau o Rwydwaith 
Sefydliad Iechyd y Byd.

Chwefror
Cyfarfod â Gweinidog o’r 
Swyddfa Gartref i drafod 
y Bil Trais Domestig a’r 
newidiadau sydd eu hangen 
i helpu pobl hŷn.

Cynnal sesiynau hyfforddi i 
rymuso pobl hŷn i adnabod 
ac i herio oedraniaeth a 
gwahaniaethu ar sail oed.

Mawrth 2021
Croesawu data newydd sy’n 
datgelu cynnydd yn nifer 
y bobl sydd wedi dechrau 
hawlio Credyd Pensiwn 
yn ystod ei hymgyrch i 
gynyddu’r niferoedd sy’n ei 
hawlio. 

Croesawu’r gefnogaeth 
drawsbleidiol i’w galwadau 
i weithredu i fynd i’r afael â 
cham-drin pobl hŷn yn ystod 
tymor nesaf y Senedd.

Rhagfyr
Annog pobl hŷn i ymuno â 
hi i ymateb i Strategaeth 
ddrafft Llywodraeth Cymru 
ar gyfer Cymdeithas sy’n 
Heneiddio i sicrhau bod eu 
lleisiau’n cael eu clywed. 

Cyflwyno tystiolaeth i 
Bwyllgor y Senedd ar 
Iechyd, Gofal Cymdeithasol 
a Chwaraeon ar effaith y 
pandemig ar bobl hŷn.

2020-21 mewn rhifau

£

643
Nifer y bobl hŷn a gafodd gymorth 
gan Dîm Gwaith Achos y Comisiynydd 
– cynnydd o 14% o’i gymharu â’r 
flwyddyn flaenorol

584
Nifer y bobl hŷn a gymerodd ran mewn 
sesiynau ymgysylltu i rannu eu barn 
a’u profiadau

255,886
Nifer y bobl sydd wedi gweld ein 
negeseuon ar Dudalen Facebook y 
Comisiynydd

50
Cyfarfod â Gweinidogion / Dirprwy 
Weinidogion Llywodraeth Cymru

1,171,300
Sawl gwaith y gwelwyd negeseuon 
Twitter y Comisiynydd yn 2020-21

12,500
Nifer yr ymweliadau â thudalennau 
gwybodaeth Covid gwefan y 
Comisiynydd

188
Nifer yr eitemau newyddion yn 
ymwneud â gwaith y Comisiynydd yn 
2020-21

2.5bn
‘Cyfle i weld’ eitemau newyddion yn 
ymwneud â gwaith y Comisiynydd

£19.2m
Gwerth hysbysebu cyfatebol y sylw am 
y Comisiynydd ar y newyddion

Edrych ymlaen
Mae’r pandemig wedi cael effaith sylweddol ar bobl hŷn ar draws Cymru, ac mae wedi tynnu sylw at yr angen am amrywiaeth o gamau 
gweithredu i gefnogi adferiad pobl hŷn a chyflawni newid tymor hwy i wella eu bywydau, fel y nodir yn fy adroddiad Gadael Neb ar ôl a’r 
Maniffesto ar gyfer Etholiad y Senedd yn 2021. 

Gan chwarae fy rhan i sbarduno a chyflawni newid i bobl hŷn, byddaf yn bwrw ymlaen â rhaglen waith helaeth yn ystod 2021-22, gan 
ganolbwyntio ar fy nhair prif flaenoriaeth, yn ogystal ag amddiffyn a hyrwyddo hawliau pobl hŷn:

Rhoi diwedd ar gam-drin pobl hŷn

•	 	Gwella gwasanaethau cymorth i bobl sy’n cael eu cam-drin neu sydd mewn perygl o gael eu cam-drin, a chodi ymwybyddiaeth ymysg 
gweithwyr proffesiynol, gan gynnwys hyfforddiant ar gyfer cyrff cyhoeddus. 

•	 	Arwain gwaith partneriaeth gyda’r Grŵp Gweithredu ar Atal Cam-drin, gan gynnwys:

•	 Dylanwadu ar Gynllun Gweithredu Cenedlaethol Llywodraeth Cymru i atal pobl hŷn rhag cael eu cam-drin. 

•	 	Gweithio i rymuso a galluogi pobl hŷn i rannu eu profiadau.

•	 	Ymchwil i brofiadau dynion hŷn sydd mewn perygl o gael eu cam-drin neu sy’n cael eu cam-drin.

•	 	Datblygu gwaith ar bobl hŷn sy’n byw gyda dementia a’u gofalwyr, y mae cam-drin yn effeithio arnynt.

Galluogi pawb i heneiddio’n dda

•	Gweithio gyda phartneriaid i sicrhau bod pobl hŷn yn cael cymorth i ailadeiladu neu adfer eu hiechyd a’u lles, wrth i ni bontio drwy’r 
pandemig. 

•	 	Arwain gwaith gyda phartneriaid ledled Cymru i wneud cymunedau’n fwy ystyriol o oedran, gan gynnwys cefnogi awdurdodau lleol i 
wneud cais am gydnabyddiaeth Sefydliad Iechyd y Byd ar gyfer cymunedau sy’n ystyriol o oedran. 

•	 	Hyrwyddo cynhwysiant digidol ymysg pobl hŷn, hyrwyddo arferion da a chyhoeddi canllawiau i gyrff cyhoeddus, i sicrhau bod pobl hŷn 
nad ydynt ar-lein yn gallu cael gafael ar y wybodaeth a’r cymorth sydd eu hangen arnynt.

Rhoi diwedd ar wahaniaethu a rhagfarn ar sail oed

•	 	Hyfforddiant i bobl hŷn a gweithwyr proffesiynol i’w grymuso i adnabod a herio rhagfarn ar sail oedran. 

•	 	Herio enghreifftiau o ragfarn a gwahaniaethu ar sail oedran, gan gynnwys y ffordd mae pobl hŷn yn cael eu portreadu yn y cyfryngau. 

•	 	Gweithio gyda phartneriaid – gan gynnwys partneriaid rhyngwladol – i fynd i’r afael ag agweddau o oedraniaeth mewn cymdeithas a 
hyrwyddo undod rhwng cenedlaethau. 

Diogelu a hyrwyddo hawliau pobl hŷn

•	Gweithredu gyda phartneriaid yng Nghymru a ledled y DU i wella hawliau pobl hŷn sy’n byw mewn cartrefi gofal 

•	 	Mynd i’r afael â’r bwlch tystiolaeth ar y materion penodol a wynebir gan bobl hŷn mewn cymunedau Du, Asiaidd a Lleiafrifoedd Ethnig, 
drwy wneud gwaith ymchwil ac argymhellion ar gyfer gweithredu

•	 	Archwilio sut y gellid gwella proses ac ymarfer Cynllunio Gofal Ymlaen Llaw er mwyn i bobl hŷn deimlo eu bod yn cael eu cynnwys yn 
llawn mewn penderfyniadau am eu gofal iechyd yn y dyfodol. 

•	 	Parhau i weithio gyda rhwydwaith y DU o sefydliadau partner allweddol a sefydlwyd gennyf yn 2020, i sicrhau bod hawliau pobl hŷn yn 
cael eu diogelu a’u hyrwyddo, a gyda’i gilydd yn sbarduno newi.

Ochr yn ochr â hyn, byddaf hefyd yn parhau i ddarparu gwybodaeth, cyngor a chymorth yn uniongyrchol i bobl hŷn drwy fy nhîm gwaith achos, 
yn monitro ac yn craffu ar y camau gweithredu a’r penderfyniadau sy’n cael eu cymryd gan Lywodraeth Cymru a chyrff cyhoeddus eraill, ac yn 
dylanwadu ar bolisïau ac arferion ar lefel genedlaethol a lleol. 

Bydd ymgysylltu â phobl hŷn yn parhau i fod yn ffocws allweddol i mi a fy nhîm yn 2021-22, i sicrhau bod eu lleisiau, eu safbwyntiau a’u 
profiadau yn llywio fy ngwaith. 

Comisiynydd Pobl Hŷn Cymru
Mae Comisiynydd Pobl Hŷn Cymru’n gwarchod ac yn hybu hawliau pobl hŷn ledled Cymru, gan graffu a dylanwadu ar amrywiaeth eang o 
bolisïau ac arferion i wella eu bywydau. Mae’n darparu help a chefnogaeth yn uniongyrchol i bobl hŷn drwy ei thîm gwaith achosion ac mae’n 
gweithio i rymuso pobl hŷn i sicrhau bod eu llais yn cael ei glywed ac y gweithredir yn ei gylch.

Mae rôl y Comisiynydd yn seiliedig ar gyfres o bwerau cyfreithiol unigryw i’w chefnogi gydag adolygu gwaith cyrff cyhoeddus a’u dal yn atebol 
pan fo angen.

Mae’r Comisiynydd yn gweithredu i roi terfyn ar wahaniaethu a rhagfarn ar sail oedran, i atal cam-drin pobl hŷn ac i alluogi i bawb heneiddio’n 
dda.

Sut i gysylltu â’r Comisiynydd:

Comisiynydd Pobl Hŷn Cymru
Adeiladau Cambrian
Sgwâr Mount Stuart
Caerdydd
CF10 5FL

Ffôn: 03442 640670
E-bost: gofyn@olderpeoplewales.com
Gwefan: www.olderpeoplewales.com
Trydar: @comisiwnphcymru 

Fformatau Hygyrch
Os hoffech dderbyn y cyhoeddiad hwn mewn fformat arall ac/neu iaith arall, cysylltwch â ni. Mae pob un o’n cyhoeddiadau 
hefyd ar gael i’w lawrlwytho a’u harchebu mewn nifer o fformatau gwahanol oddi ar ein gwefan. 

